ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Անհրաժեշտությունը.
Որոշման նախագծի ընդունումը պայմանավորված է Հայաստանի Հանրապետության արդարադատության նախարարության քրեակատարողական ծառայության աշխատակիցների աշխատավարձի վճարումն մինչև տարվերջ ապահովելու  և բյուջետային պարտքեր չառաջացնելու անհրաժեշտությամբ:
2. Ներկա իրավիճակը և խնդիրները.
«Քրեա​կատարողական բժշկության կենտրոն» պետական ոչ առևտրային կազմակերպության բնականոն գործունեությունը, ինչպես նաև աշխատանքային պայմաններն ապահովելու նպատակով Հայաստանի Հանրապետության կառավարության 30.05.2019թ. թիվ 653 որոշմամբ քրեակատարողական ծառայության պահպանման  ծախսերը պակասեցվել են 360,710.0 հազ. դրամով: Վերոնշյալ որոշման ընդունմամբ  քրեակատարողական ծառայության բժշկական սպասարկումն իրականցնող աշխատակիցները 2019 թվականի մայիսի 1-ից պետք է տեղափոխվեին «Քրեա​կատարողական բժշկության կենտրոն» ՊՈԱԿ և նրանց վարձատրությունն իրականացվեր ՊՈԱԿ-ի միջոցներից: Սակայն, կալանավորված անձանց և դատապարտյալների բուժսանիտարական և բուժկանխարգելիչ օգնությունը կազմակերպելու, առողջապահական մարմինների բուժական հիմնարկներից օգտվելու և այդ նպատակով դրանց բժշկական անձնակազմին ներգրավելու կարգում  փոփոխություն  կատարվել է ավելի ուշ`  Հայաստանի Հանրապետության կառավարության 15.08.2019թ. թիվ 1092 որոշմամբ /ուժի մեջ է մտել 05.09.2019թ./: Եվ փաստորեն, մինչև նոյեմբեր` կալանավորված անձանց և դատապարտյալների բժշկական սպասարկումն իրականցնող անձինք վարձատրվել են քրեակատարողական ծառայության պահպանման համար նախատեսված գումարներից: Ստորև ներկայացվում է  բժշկական անձնակազմին ըստ ամիսների վճարված գումարների վերաբերյալ տեղեկատվություն .

	Ամիս
	գումար

	Մայիս
	34089246

	Հունիս
	40664634

	Հուլիս
	42452328

	Օգոստոս
	43346175

	Սեպտեմբեր
	31301552

	Հոկտեմբեր
	39407705


 Նշված  ամիսներին աշխատողներին վճարվել է նաև պարգևատրման գումար` 80,740.5 հազ. դրամ;  

  Միևնույն ժամանակ, ազատված  աշխատակիցներին վճարվել է  16,415.0 հազ. դրամի  վերջնահաշվարկ: Բացի դրանից, այն աշխատակիցներին, որոնք չեն տեղափոխվել «Քրեա​կատարողական բժշկության կենտրոն» ՊՈԱԿ և ազատվել են աշխատանքից, գրանցվել են քրեակատարողական ծառայության կադրերի ռեզերվում և վերջիններիս «Քրեա​կատարողական ծառայության մասին»  Հայաստանի Հանրապետության օրենքի 43-րդ հոդվածի համաձայն ռեզերվում գտնվելու առաջին չորս ամիսներին վճարվելու  է զբաղեցրած վերջին պաշտոնի համար սահմանված պաշտոնային դրույքաչափին համապատասխան գումար:

     Վերոգրյալից ելնելով, քրեակատարողական ծառայության աշխատակիցների դեկտեմբեր ամսվա աշխատավարձի  վճարման նպատակով, նախատեսվում է  Հայաստանի Հանրապետության 2019 թվականի պետական բյուջեում վերաբաշխում  կատարել  և  1120.ծրագրի «11007. Դեղորայքով ապահովում կալանավայրերում պահվող ազատազրկվածներին» և «11008. Քրեակատարողական հիմնարկներում պահվող ազատազրկվածներին բժշկական ծառայությամբ ապահովում» միջոցառումների գծով  տնտեսված գումարներն ուղղել «11001.Քրեակատարողական ծառայություններ» միջոցառման   «աշխատողների աշխատավարձեր և հավելավճարներ» հոդվածին: 
 
«Աշխատողների աշխատավարձեր և հավելավճարներ» հոդվածին է նախատեսվում ուղղել  նաև «Կենցաղային և հանրային սննդի նյութեր» հոդվածով տնտեսված  գումարը:
3. Կարգավորման նպատակը և բնույթը.

Կալանավորված անձանց և դատապարտյալների բժշկական սպասարկումն իրականացնող անձանց վարձատրության նպատակով օգտագործված  գումարները ավելացնել   քրեակատարողական  ծառայության պահպանման ծախսերում: 
4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության արդարադատության  նախարարության կողմից:

5. Ակնկալվող արդյունքը.
Որոշման նախագծի ընդունման կապահովվի քրեակատարողական ծառայության աշխատակիցների դեկտեմբեր ամսվա աշխատավարձի վճարման հարցը:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագիծն ընդունելու կապակցությամբ այլ իրավական ակտերի ընդունման անհրաժեշտությունը բացակայում է։
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
 «Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:
